
    Salam diucapkan dari kami di Lutheran Study Centre – Malaysia. Sambil

kita beralih ke Tahun 2022, walaupun masih berdepan dengan cabaran-

cabaran pandemik Covid, kita tetap meletakkan iman percaya kita dalam

Tuhan. Kita juga seringkali diperingatkan melalui Firman bahawa kita

harus berpegang kepada janji-janjiNya dan anugerahNya untuk perjalanan

seterusnya. Dalam Mazmur 37:5 kita membaca: “Serahkanlah hidupmu

kepada TUHAN dan percayalah kepada-Nya, dan Ia akan bertindak.” Di

dalam ayat ini kita diingatkan bahawa Allah telah memberikan komitmen

untuk mengasihi, mengetuai dan memimpin kita. Oleh itu kita harus

mengakui dialah Tuhan dan serahkan segala perancangan kita sepanjang

tahun 2022 dalam tanganNya. Luther juga menyatakan perkara yang sama

dalam ulasannya bagi kitab Kejadian: “Tetapi yang paling utama di dalam

semua Alkitab Suci ini ialah untuk mengetahui dan memahami Allah

apabila Dia memberikan Janji. Kerana ia menolong dan memberikan

sokongan supaya janji-janjiNya direalisasikan.…(LW 8:201). Seterusnya, di

dalam pembacaan kita di dalam Mazmur 20:4, kita ketahui bahawa hanya

Tuhan yang boleh menjayakan perancangan kita. Oleh kerana itu marilah

kita menyerahkan semua rancangan kita kepada Allah; memandangkan,

hanya Dia sahaja yang mempunyai kuasa untuk memberkati kita dengan

kejayaan. 

https://www.cph.org/p-614-luthers-works-volume-8-lectures-on-genesis-chapters-45-50.aspx


MUSIM PRA PASKAH (LENT) DAN
KERELEVENNYA

MAZMUR 20:4
“Oleh kerana itu marilah kita menyerahkan
semua rancangan kita kepada Allah;
memandangkan, hanya Dia sahaja yang
mempunyai kuasa untuk memberkati kita
dengan kejayaan. ”

   Saya mahu mengambil kesempatan ini untuk

mengucap berterima kasih kepada rakan-rakan Misi

dan gereja- gereja anggota FELCMS atas semua

sokongan dan doa-doa di sepanjang tahun lalu dan

2022. Juga teristimewa, kami mahu mengucapkan

terima kasih seikhlasnya kepada Gereja Luteran

Australia, Gereja Luteran di Amerika/IM, Gereja

Evangelikal Luteran Bavaria/MEW dan Pertubuhan

Luteran Sedunia untuk sokongan yang diberikan dari

segi sumber manusia, kewangan dan kesaudaraan. 

 Seperti tahun-tahun sebelumnya, untuk tahun 2022

LSC telah menyenaraikan pelbagai projek dan

program untuk melayani gereja Luteran di Malaysia

dan Singapura dan juga rantau Asia Tenggara.

Laporan program Koordinator akan memberikan

perincian mengenai cadangan acara-acara tersebut.

Disebabkan adanya sekatan-sekatan terkini kerana

penyebaran varian Omicron, mungkin kebanyakan

acara LSC akan diadakan secara maya; tetapi kita

doakan kepada Tuhan supaya pada pertengahan

tahun 2022, kita dapat malaksanakan beberapa acara

secara bersemuka.

  Salah satu sorotan penting tahun ini adalah

sambutan ulangtahun LSC yang ke 10 tahun pada 3-4

November 2022. Sempena sambutan tersebut, satu

simposium telah diatur dan akan diadakan di

Seminari Teologi Sabah. Tema yang dicadangkan

ialah: “Teguh berdiri dalam satu roh, dan sehati sejiwa

berjuang untuk iman yang timbul dari Berita Injil.”

(Filipi 1:27). 

   Selain daripada ini, LSC juga mempunyai rancangan

untuk melancarkan program sijil dalam pengajian

Luteran (CLS). Ini akan dilaksanakan dengan

kerjasama dengan STS, Gereja PCS, Gereja Lutheran

Singapore, BCCM dan ELCM. Sejumlah yuran akan

dikenakan untuk kos pentadbiran. Maklumat

terperinci bagi Sijil dalam Pengajian Luteran akan

disediakan nanti.

   Menurut tradisi dan kalendar gereja, musim Lent

bermula pada hari Rabu Abu, yang jatuh pada 2 Mac

2022. Ia merupakan masa kita dedikasi untuk

merefleksi, mengamati dan menghargai apa Tuhan

telah lakukan untuk kita sebagai individu dan juga

secara amnya bagi dunia ini melalui anakNya Yesus

Kristus. Sambil kita merefleksi dan dan meraikan

pengampunan yang kita terima melalui pembenaran

sebagai hadiah yang percuma, kita juga harus ingat

bahawa ini digenapi oleh Yesus Kristus melalui

penderitaan dan pengorbanan.  Berkat yang

melimpah yang kita sering isytiharkan dengan

bangganya itu adalah hasil penderitaan dan kasih

Kristus. Musim Lent ini juga mengingatkan kita

bahawa kita tidak seharusnya mengambil secara

ringan berkat ini yang telah diterima dari Tuhan

kerana kasih kurniaNya.

 1.   Mengembara Melalui Musim Lent dengan

Kesyukuran – Kita melalui musim Lent ini dengan hati

yang penuh dengan kesyukuran dan berterima kasih.

Paulus dalam kitab Kolose 2:6-7 menulis, “Kamu telah

menerima Kristus Yesus, Tuhan kita. Karena itu

hendaklah hidupmu tetap didalam Dia. Hendaklah

kamu berakar dia dalam Dia dan dibangun diatas Dia,

hendaklah kamu bertambah teguh dalam iman yang

telah diajarkan kepadamu, dan hendaklah hatimu

melimpah dengan syukur.” Berakar di dalam Kristus

adalah janji yang teguh dari Allah dan menyemai

harapan yang besar didalam kita. Walaupun kita

adalah orang yang berdosa, anugerah Tuhan yang

melampaui semuanya yang dapat imaginasi, kini

telah meletakkan kita dalam suatu perjalanan yang

aman dan penuh sukacita. 

Beberapa Petikan Alkitab Berkaitan
Dengan Amalan Puasa Untuk Meditasi
Kita

... Seperti yang disebutkan oleh Dr Martin Luther,

“Kita tidak dapat memberikan Allah apa-apa

pun; memandangkan semuanya sudah

dimilikiNya, dan semua yang kita terima adalah

daripadaNya”. Kita hanya boleh memberikan

puji-pujian, kesyukuran dan penghormatan.

(Apa kata Luther, Concordia Publishing House,

1959, mukasurat 1353). Marilah kita melalui

musim Lent ini dengan disiplin rohani yang

tinggi, ketaatan dan hati yang penuh

kesyukuran kepada Tuhan. 

2.   Mengembara Melalui Musim Lent dengan

Komitmen untuk berubah – Komitmen untuk

berubah bermula dengan penilaian diri dan

tekad untuk berubah. Memandangkan

kehidupan kita sentiasa berhadapan dengan

pelbagai gangguan dan lencongan, kita perlu

berhati-hati dan tidak mudah dipengaruhi

situasi semasa yang negatif. Kita boleh berubah

dan melakukan perubahan yang wajar asalkan

kita ada komitmen dan jelas dengan tujuan kita.

Musim Lent memberi kita ruang dan peluang

untuk melakukan pembersihan rohani dan

menerapkan disiplin kerohanian seperti

berpuasa dan meditasi yang akan meletakkan

kita pada jalan penginsafan diri. Berpuasa juga

adalah disiplin peribadi yang berkaitan dengan

seseorang individu dan Tuhan. Kita boleh

mempersiapkan diri untuk berpuasa dengan

berdoa kepada Tuhan dan memohon bimbingan

Roh Kudus mengenai perubahan yang harus

terlaksana. Kita juga harus melakukan

pengkajian Alkitab untuk memahami tentang

cara dan tujuan berpuasa. Tetapi seperti yang

diperingatkan oleh Martin Luther, berpuasa

bukanlah untuk tontonan umum atau untuk

mendapatkan penghargaan. “Mengenai amalan

puasa ingin saya katakan: melakukan amalan

puasa itu adalah bagus untuk mengawal tubuh…

tetapi seseorang tidak harus berpuasa dengan

tujuan untuk mendapatkan merit dan

melakukannya sebagai suatu perbuatan yang

baik”. (SL 19, 1017)

 

Matius 6:16-18 -  “Dan apabila kamu berpuasa,

janganlah muram mukamu seperti orang munafik.

Mereka mengubah air mukanya, supaya orang

melihat bahwa mereka sedang berpuasa. Aku

berkata kepadamu: Sesungguhnya mereka sudah

mendapat upahnya. Tetapi apabila engkau

berpuasa, minyakilah kepalamu dan cucilah

mukamu, supaya jangan dilihat oleh orang bahwa

engkau sedang berpuasa, melainkan hanya

Bapamu yang ada ditempat tersembunyi. Maka

Bapamu yang melihat yang tersembunyi akan

membalasnya kepadamu.” 

Daniel 10:2-3 – Pada waktu itu aku, Daniel

berkabung tiga minggu penuh: makanan yang

sedap tidak kumakan, daging dan anggur tidak

masuk kedalam mulutku dan aku tidak berurap

sampai berlalu tiga minggu penuh. 

Ezra 8:22-23-  Karena aku malu meminta tentera

dan orang-orang berkuda kepada raja untuk

mengawal kami terhadap musuh di jalan; sebab

kami telah berkata kepada raja, demikian: “Tangan

Allah kami melindungi semua orang yang mencari

Dia demi keselamatan mereka, tetapi kuasa

murka-Nya menimpa semua orang yang

meninggalkan Dia.” Jadi berpuasalah kami dan

memohonkan hal itu kepada Allah dan Allah

mengabulkan permohonan kami.

MARCH 2022 | Issue No. 1



Beberapa Petikan Alkitab Berkaitan
Dengan Amalan Puasa Untuk Meditasi
Kita

Yunus 3:7-8 “ Lalu atas perintah raja dan para

pembesarnya orang memaklumkan dan

mengatakan di Niniwe demikian: “Manusia dan

ternak, lembu sapi dan kambing domba tidak

boleh makan apa-apa, tidak boleh makan rumput

dan tidak boleh minum air. Haruslah semuanya,

manusia dan ternak, berselubung kain kabung dan

berseru dengan keras kepada Allah serta haruslah

masing-masing berbalik dari tingkah lakunya yang

jahat dan dari kekerasan yang dilakukannya. 

Kisah Para Rasul 13:1-3 – Pada waktu itu dalam

jemaat di Antiokhia ada beberapa nabi dan

pengajar; yaitu: Barnabas dan Simeon yang

disebut Niger, dan Lukius orang Kirene, dan

Menahem yang diasuh bersama dengan raja

wilayah Herodes, dan Saulus. Pada suatu hari

ketika mereka beribadah kepada Tuhan dan

berpuasa, berkatalah Roh Kudus: “Khususkanlah

Barnabas dan Saulus bagi-ku untuk tugas yang

telah kutentukan bagi mereka.” Maka berpuasa

dan berdoalah mereka, dan setelah meletakkan

tangan ke atas kedua orang itu, mereka

membiarkan keduanya pergi. 

3.  Perjalanan Sepanjang Musim Lent Dengan

Komitmen Untuk Mengasihi dan Melayani–

Kekristianan bukanlah hanya agama tetapi cara

hidup. Cara hidup yang dipenuhi dengan kasih akan

mendorong perkongsian kasih kepada semua yang

ada di sekelilingnya. Oleh itu, untuk mengamati

kehebatan musim Lent ini, kita harus mengambil

berat tentang mereka yang menderita, dipinggirkan

dan kehilangan harapan; terutamanya ketika

pandemik COVID-19 ini dan bencana alamiah yang

dihadapi. Kita mendalami iman melalui doa dan

meditasi untuk menguatkan kita agar dapat melayani

yang miskin, memerlukan dan dipinggirkan

dikalangan komuniti supaya dapat membawa

harapan. “Kepada rakan-rakan, marilah kita

mengasihi satu dengan yang lain, kerana kasih itu

dari Allah/ Semua orang yang mengasihi telah lahir

dari Allah dan mengenal Allah.” 1 Yohanes 4:7. 

BIMBINGAN KHUTBAH MUSIM LENT

HARI RABU ABU: 2 MAC 2022
Teks: Roma 12:1-2 

“Karena itu, saudara-saudara, demi kemurahan Allah

aku menasihatkan kamu, supaya kamu

mempersembahkan tubuhmu sebagai persembahan

yang hidup, yang kudus dan yang berkenan kepada

Allah: itu adalah ibadahmu yang sejati. Janganlah

kamu menjadi serupa dengan dunia ini, tetapi

berubahlah oleh pembaharuan budimu, sehinggakan

kamu dapat membezakan manakah kehendak Allah:

apa yang baik, yang berkenan kepada Allah dan yang

sempurna.”

Pengenalan: Rabu Abu menandakan permulaan bagi

musim Paskah. Ia adalah masa yang telah ditetapkan

di dalam kalendar gereja untuk membawa perubahan

kerohanian dan sikap merendah diri. Habuk dan abu

di dalam tradisi Alkitab menandakan sikap

merendahkan diri di hadapan Tuhan. 

1.   Dipanggil untuk menjadi Persembahan yang

Hidup– Untuk menjadikan diri kita sebagai

persembahan yang hidup, kita perlu kekalkan

hubungan yang kukuh dengan Tuhan. Musim Lent

yang bermula dengan Rabu Abu adalah panggilan

kepada kita untuk kembali kepada Tuhan, yang

menginginkan untuk mempunyai hubungan intim

dengan kita. 

MINGGU PALMA : 
10 APRIL 2022 

Teks: Yohanes 12:13 - "Mereka mengambil

daun-daun palma, dan pergi menyongsong

Dia sambil berseru –seru: Hosana!

Diberkatilah Dia yang datang dalam nama

Tuhan!”

Pengenalan: 
Minggu Palma adalah hari yang penuh sukacita

dan memperingati peristiwa Kristus masuk ke

Yerusalem seperti yang dinubuatkan. Orang

ramai bersorak sorai dengan kedatangan

Juruselamat dan peristiwa ini juga menandakan

permulaan minggu Suci. Walau bagaimanapun,

beberapa hari kemudian, kita tahu Yesus

ditangkap dan disalibkan. Orang ramai dengan

cepat mengubah pendapat mereka mengenai

Yesus. Di dalam Injil Yohanes 12:12-19, Yohanes

memberikan beberapa perincian mengenai

kelompok yang mengikuti Yesus dan berteriak

“Hosana’.

.... Yoel 2:12-13 – “Tetapi sekarang juga, ‘demikianlah

firman TUHAN.’ Berbaliklah kepada-Ku dengan

segenap hatimu,dengan berpuasa, dengan menangis

dan dengan mengaduh. Koyakkanlah hatimu dan

jangan pakaianmu, berbaliklah kepada TUHAN,

Allahmu, sebab ia pengasih dan penyayang, panjang

sabar dan berlimpah kasih setia.” Oleh itu, kita

sebagai jemaat Gereja Luteran, mari lah kita

mengasihi dan melayani Allah dengan melayani

orang-orang yang Tuhan telah letakkan disekeliling

kita.

2.  Dipanggil untuk Hidup Kudus - Dijadikan kudus

bermaksud ‘sudah diasingkan’. Kita baca di dalam 1

Tesalonika4:3-8; “Karena inilah kehendak Allah:

pengudusanmu, yaitu supaya kamu menjauhi

percabulan, supaya kamu masing-masing mengambil

seorang perempuan menjadi isterimu sendiri dan

hidup di dalam pengudusan dan penghormatan

bukan di dalam keinginan hawa nafsu, seperti yang

dibuat oleh orang-orang yang tidak mengenal Allah,

dan supaya dalam hal-hal ini orang jangan

memperlakukan saudaranya dengan tidak baik atau

memperdayakannya. Karena Tuhan adalah pembalas

dari semuanya ini, seperti yang telah kami katakan

dan tegaskan dahulu kepadamu. Allah memanggil

kita bukan untuk melakukan apa yang cemar,

melainkan apa yang kudus. Karena itu siapa yang

menolak ini bukanlah menolak manusia, melainkan

menolak Allah yang telah memberikan juga Roh-Nya

yang kudus kepada kamu.” Ini adalah panggilan

untuk mengetahui dan memahami kehendak Allah

untuk mengasingkan kita daripada dosa melalui

PEMBENARAN dan menguatkan kita melalui

PENYUCIAN.

3.   Dipanggil dan Diperbaharui – Perubahan seperti

ini dilakukan oleh Roh Kudus di dalam diri kita

melalui firman Tuhan (Alkitab). Oleh itu Luther

mengatakan: “Firman sahaja adalah ladang anggur

kita dimana kita bekerja keras.” (Surat Terbuka untuk

golongan bangsawan Kristian). Marilah kita

manfaatkan musim Lent ini untuk mendalami lagi

pengetahuan kita mengenai firman Tuhan dan

membenarkannya untuk mengubah fikiran kita untuk

menjadi selari dengan kehendak dan tujuan Tuhan. 

Doa: Tuhan Bapa kami yang disurga, lihatlah kami
dengan kasihMu di saat kami merayakan hari Rabu
Abu, yang merupakan permulaan bagi musim Lent.
Bantu kami untuk diubah oleh firmanMu dan hidup

sebagai anakMu yang setia. Didalam nama Yesus
Kristus kami berdoa. Amen.   

1  .Mengikuti tanpa memahami tujuan – Perkara

saperti ini boleh menjadi sangat mencabar untuk

Gereja. Ramai yang mengikuti Yesus,

berkemungkinan kurang memahami mengapa

mereka mengikutinya. Di dalam Yohanes 12:16 kita

telah membaca, “12:16 Mula-mula murid-murid Yesus

tidak mengerti akan hal itu,  tetapi sesudah Yesus

dimuliakan,  teringatlah mereka, bahwa nas itu

mengenai Dia, dan bahwa mereka telah

melakukannya juga untuk Dia.”. Marilah kita fikirkan

sedalamnya tentang persoalan ini dan memahami

mengapa kita mahu mengikut Yesus. Dialah yang

menjadi juruselamat kita dan tiada lagi yang lain

yang mempunyai kuasa untuk mengampuni dosa-

dosa kita.

2.  Mengikuti Yesus untuk melihat tanda-tanda dan

mukjizat-mukjizat – Yohanes 12:18 “Sebab itu orang

banyak itu pergi menyongsong Dia, karena mereka

mendengar, bahwa ia yang membuat mukjizat itu.”

Disini kita mengetahui bahawa kumpulan orang

ramai ini sangat mengagumi Yesus dan melihatnya

sebagai seorang selebriti. Alkitab mengingatkan kita

bahawa Yesus melakukan mukjizat-mukjizat itubukan

untuk menjadi selebriti tetapi menunjukkan kepada

orang ramai Dia adalah Mesias yang diutus. 

3.  Mengikuti Yesus dan menjadi saksi –   Dalam

Yohanes 12:17 kita membaca mengenai kumpulan ini,

yang sering membuat kesaksian tentang Yesus dan

memuliakan Dia. “Sekarang orang ramai itu yang

bersama dengan dia ketika dia memanggil Lazarus

dari kubur dan membangkitkan dia dari kematian

terus tersebar dari mulut ke mulut.” Yesus memanggil

kita untuk menjadi pengikutNya, agar kita boleh

menjadi saksi Kristus, sehingga akhir zaman.

4.  Mengikut Yesus untuk mencari Kesalahan– Di

dalam Yohanes 12:19, kita mengetahui bahawa

sebahagian dari orang ramai yang telah mengikuti

Yesus telah membuatnya dengan niat yang tidak baik;

untuk mencari kesalahanNya. Ianya sesuatu yang

sangat menghairankan kita; adanya orang-orang yang

mempunyai niat yang tidak baik pun turut serta dalam

perarakan Minggu Palma itu. Ini mengingatkan kita

bahawa penentang-penentang perkhabaran injil

sedang memerhatikan kita (gereja) untuk mencari

kesalahan kita untuk memusnahkan matlamat kita dan

pelayanan kita. Oleh demikian, hendaklah kita berjalan

untuk Kristus; seperti peringatan Rasul Paulus kepada

kita di dalam Efesus 4:1, “Sebab itu aku menasihatkan

kamu, aku orang yang dipenjarakan karena Tuhan,

supaya hidupmu sebagai orang-orang, yang telah

dipanggil berpadanan dengan panggilan itu.” Marilah

kita berjalan dengan berhati-hati dibimbing oleh

Firman dan Roh Kudus. 

MINGGU PALMA : 
10 APRIL 2022 

Doa: Terima kasih Tuhan kerana menghantar anakMu dan membuka jalan kami untuk dibebaskan
melalui kematian Yesus dan kebangkitanNya. Bantu kami untuk berjalan menuju kemenangan di
Kayu Salib dan kebangkitan semula dan bantu kami untuk kekal dengan kebenaran yang kukuh

bahawa Yesus adalah Raja atas segala Raja dan Tuhan dari segala Tuhan. Dalam nama Yesus kami
berdoa. Amen.

https://alkitab.sabda.org/verse.php?book=Yoh&chapter=12&verse=16


YOHANES 12:13 - "MEREKA
MENGAMBIL DAUN-DAUN PALMA,
DAN PERGI MENYONGSONG DIA
SAMBIL BERSERU –SERU: HOSANA!

DIBERKATILAH DIA YANG DATANG
DALAM NAMA TUHAN!”

KHAMIS PUTIH 
Kasih dalam Kehidupan dan Misi Kristian
di Dunia

Teks: Yohanes 13:1-3 Sehari sebelum Perayaan

Paskah, Yesus tahu bahawa tiba masanya Dia

meninggalkan dunia ini dan kembali kepada Bapa.

Yesus mengasihi semua pengikut-Nya di dunia,

dan Dia tetap mengasihi mereka sampai akhir.

Yesus dan pengikut-pengikut-Nya sedang makan

malam. Iblis sudah menimbulkan hasrat dalam

hati Yudas anak Simon Iskariot untuk

mengkhianati Yesus. Yesus tahu bahawa Bapa

sudah menyerahkan segala kekuasaan kepada-

Nya. Yesus juga tahu bahawa Dia datang daripada

Allah dan akan kembali kepada Allah.

   Kasih adalah buah kehidupan seorang Kristian

dan tanpa kasih kita tidak akan sama sekali dapat

menjadi garam dan terang di dunia. Kasih adalah

nadi dan penggerak utama kehidupan serta misi

Kristian. Allah adalah kasih (1 Yohanes 4:8) dan

kasih-Nya dinyatakan kepada seisi dunia melalui

peristiwa Firman (Logos), iaitu Yesus Kristus, yang

menjadi manusia sejati untuk menyelamatkan

dunia (Yohanes 1:10-11; 3:16). 

   Kasih Kristus nyata di dalam kehidupan dan

pelayanan-Nya secara konsisten dari awal hingga

akhir (Yohanes 19:30). Inilah kasih yang

membentuk cara berfikir dan menginspirasikan

segala tindakan kita sebagai orang yang telah

mengalami kebebasan di dalam Kristus. Martin

Luther dalam tulisannya mengenai Kebebasan

Seorang Kristian, dia mengatakan bahawa seorang

Kristian adalah orang yang bebas dan pada masa

yang sama adalah hamba yang melayani semua

orang.

   Pada malam sebelum Dia diserahkan, iaitu ketika Dia

sedang menghadapi saat-saat genting sebelum

penangkapan-Nya, dicatatkan bahawa Dia tetap “ ….

mengasihi mereka sampai akhir” (13:3), bahkan ketika Dia

mengalami kesengsaraan dan saat-saat kematian, Dia

tetap mengucapkan kata-kata pengampunan. Apakah

makna kasih Kristus ini kepada kita?

Pertama, kita hadir bersama dengan orang yang kita

dikasihi, iaitu sesama manusia, dalam keadaan kesusahan

dan kelemahan mereka. Kristus yang adalah Allah yang

telah datang ke dalam dunia dengan menjadi manusia

sejati (inkarnasi) dan berada bersama-sama kita yang

dikasihi-Nya. Allah tidak sekadar memerhatikan dari

syurga, tetapi Dia turut mahu menyertai dalam

penderitaan manusia. Tindakan Yesus inilah yang

mengubah sikap kita kepada dunia. Misi Kristian adalah

misi inkarnasi, iaitu misi yang hadir dalam perjuangan

dan kelemahan manusia, bukan sekadar mengingat dan

berdoa bagi mereka. 

Kedua, kasih Allah meletakkan semua manusia ke dalam

kedudukan yang melayani satu sama lain dengan sikap

rendah hati. Yohanes mencatatkan bahawa walaupun “…

Bapa sudah menyerahkan segala kekuasaan kepada-Nya”

(13:3), namun Yesus tetap melakukan tindakan yang biasa

dilakukan oleh seorang hamba yang mencuci kaki para

tetamu ketika mereka datang ke rumah tuannya. Dia yang

adalah Allah yang menjadi manusia dengan sikap hamba,

bukankah kita hanyalah manusia? Misi adalah panggilan

kehambaan kepada semua orang Kristian untuk melayani

tanpa mengira latar belakang dan kedudukan seseorang

dalam masyarakat.

Kasih dalam Kehidupan dan Misi Kristian di Dunia 

Ketiga, kasih tidak berkesudahan (1 Korintus 13:8). Walaupun secara jelas dikatakan bahawa Yesus memang

tahu telah “tiba masanya” (13:1) dan ada seorang di antara murid-Nya yang akan menyerahkan Dia (ayat 11)

bahkan mereka akan melarikan diri meninggalkan-Nya, namun itu tidak menghalang-Nya untuk melayani

mereka. Dalam kehidupan dan misi Kristian, kita tidak menjangkakan jalan yang lurus dan lancar, tetapi kita

akan melalui jalan berliku-liku. Tetapi kerana kasih kita tetap setia melayani sampai akhir, termasuklah

mereka yang memusuhi kita. Kasih seumpama inilah yang menginspirasi dan mengubah dunia.

   Allah tahu bahawa kasih kita tidak sempurna. Kita adalah manusia yang dibenarkan Allah namun juga

sekaligus adalah orang berdosa (simul iustus et peccator) dalam kehidupan kita setiap hari. Mengasihi adalah

panggilan supaya kita terlibat bersama dalam kasih Allah kepada sesama manusia. Mohon Roh Kudus

menolong dalam kelemahan kita untuk melaksanakan kehendak Tuhan.

Doa: Ya Bapa, kami bersyukur kerana Engkau mengasihi seluruh isi dunia ini. Engkau menyatakan-Nya

dengan kehadiran Kristus bersama-sama kami. Engkau juga memancarkan kasih-Mu kepada orang lain

melalui kehidupan kami setiap hari. Berikanlah kami hati yang mengasihi dengan rela, setia, rendah hati

serta dengan hati yang berkobar-kobar sepanjang hidup kami. Mohon Roh Kudus menolong kami. Amin.

 

JUMAAT AGUNG : 
15 APRIL 2022

Kata Yesus kepadanya: ‘Aku berkata
kepadamu, sesungguhnya hari ini
juga engkau akan ada bersama –
sama dengan Aku di dalam
Firdaus’.”

Teks: Lukas 23:33-34/40-43 – “Ketika mereka sampai di tempat yang bernama Tengkorak, mereka

menyalibkan Yesus di situ dan juga kedua orang penjahat itu, yang seorang di sebelah kanan-Nya dan

yang lain di sebelah kiri-Nya. Yesus berkata: ‘Ya Bapa, ampunilah mereka, sebab mereka tidak tahu apa

yang mereka perbuat.” Dan mereka membuang undi untuk membagi pakaian-Nya.’ (33:34) / “Tetapi yang

seorang menegor dia, katanya: “TIdakkah engkau takut, juga tidak kepada Allah, sedang engkau menerima

hukuman yang sama? Kita memang selayaknya dihukum sebab kita menerima balasan yang setimpal

dengan perbuatan kita, tetapi orang ini tidak berbuat sesuatu yang salah.” Lalu ia berkata: ‘Yesus ingatlah

akan aku, apabila Engkau datang sebagai Raja.’ Kata Yesus kepadanya: ‘Aku berkata kepadamu,

sesungguhnya hari ini juga engkau akan ada bersama – sama dengan Aku di dalam Firdaus’.”(40-43)

Pengenalan: Golgota, adalah tempat ke mana Yesus telah dibawa untuk disalibkan dan ini terletak si luar

Yerusalem. Perarakan tersebut tiba sekitar pukul sembilan pagi. Kita mengetahui bahawa gambaran bagi

peristiwa penyaliban di dalam Injil Lukas mempunyai skop yang meluas; dan salah satu perkara yang

disebutnya adalah berfokus pada peristiwa di mana Yesus telah menawarkan keselamatan kepada orang–

orang berdosa – termasuklah penjenayah yang telah dijatuhkan hukuman mati bersamaNya. 

   Tindakan Yesus disini memberikan harapan yang tidak dapat diukur dan menggambarkan belas kasihan

Allah, seperti yang disebut di dalam Yesaya. “Sekalipun dosamu merah seperti kirmizi, akan menjadi putih

seperti salju; sekalipun berwarna merah seperti kain kesumba, akan menjadi putih seperti bulu domba.”

(Yesaya 1:18)

1.    Keazaman Kristus untuk Menghadapi Kematian– Penyaliban adalah cara kematian yang sangat

menyakitkan dan memalukan. Di sini Yesus diletakkan di dalam situasi tersebut demi keselamatan kita. Jadi,

bagi Kristus salib itu bukanlah masalah bagiNya tetapi merupakan satu penyelesaian; dimana kuasa dosa,

maut dan iblis akan dimusnahkan sepenuhnya. Yesus melaksanakan misi yang dipercayakan kepada Dia oleh

Bapa; dan Dia harus memikul salib itu. Ia merupakan cara Tuhan untuk menunjukkan kepada kita yang Dia

sangat mengasihi dan prihatin terhadap kita. Kini kita yang menjadi anggota gereja dan pengikut Yesus

diamanahkan untuk membawakan Injil (berita baik) kepada mereka yang hilang di dalam komuniti kita.

Yohanes 10:16,“ Ada lagi pada-Ku domba-domba lain yang bukan dari kandang ini; domba-domba itu harus

Kutuntun juga dan mereka akan mendengarkan suara-ku dan mereka akan menjadi satu kawanan dengan

satu gembala.”

2.    Doa Kristus untuk para musuhNya – Di dalam konteks seorang manusia biasa, pasti dia akan

menjangkakan bahawa Kristus akan menyumpah musuh-musuhNya dan memusnahkan orang-orang yang

telah menghukumNya dan akan berdoa kepada Bapa untuk memusnahkan orang-orang yang telah melakukan

keganasan terhadapNya. Berbeza dengan apa yang kita baca di dalam Injil bahawa Yesus berdoa bagi mereka;

agar dosa-dosa mereka diampunkan. Yesus telah bertekad untuk memenuhi kehendak dan misi Tuhan; iaitu

melalui penderitaan dan kematianNya orang-orang berdosa akan diselamatkan. “Tetapi Aku berkata

kepadamu: Kasihilah musuhmu dan berdoalah bagi mereka yang menganiaya kamu!” (Matius 5:44)Marilah kita

mengasihi musuh kita dan berdoa untuk mereka juga.

3.    Janji Kristus untuk Orang Berdosa – Kristus sanggup menjanjikan surga kepada penjenayah yang telah

dihukum bersamaNya kerana Dia adalah Tuhan dan hanya Dia yang mempunyai kuasa. Surga di sini yang

dimaksudkan ialah hidup yang kekal. Hidup yang mengatasi batasan masa dan ruang. 

Doa:   Tuhan Bapa kami yang disurga, kami bersyukur untuk Anak Mu, Tuhan dan juruselamat kami Yesus
Kristus yang telah mati bagi kami, agar kami memperolehi hidup yang kekal. Bantulah kami untuk menjadi

pengikutMu yang setia. Dalam nama Yesus, Amen.

HARI KEBANGKITAN (EASTER) : 
17 APRIL 2022
Text: Yohanes 11: 25-26 -Jawab Yesus: “Akulah kebangkitan dan hidup;barangsiapa
percaya kepada-Ku, ia akan hidup walaupun ia sudah mati. Dan setiap orang yang
percaya kepada-Ku, tidak akan mati selama-lamanya. Percayakah engkau akan hal ini?” 

Pengenalan: Easter ialah perayaan untuk rayakan kemenangan Yesus atas maut dan persembahanNya

yang benar untuk perdamaian kita dengan Tuhan. Manusia sememangnya mempunyai kapasiti untuk

menyelesaikan banyak masalah tetapi bila berhadapan dengan isu DOSA, MAUT DAN IBLIS, manusia tidak

berdaya. Jadi dalam konteks inilah kita menemui cara penyelesaian untuk dosa, maut dan iblis; yakni

kemenangan melalui kebangkitan Yesus. Paulus menulis di 1 Korintus 15:55-57, “hai maut dimanakah

kemenanganmu? Hai maut, dimanakah sengatmu?” Sengat maut ialah dosa dan kuasa dosa ialah hukum

Taurat. Tetapi syukur kepada Allah, yang telah memberikan kepada kita kemenangan oleh Yesus Kristus,

Tuhan kita. "

1.   Dari Maut ke Kehidupan – Ayub 14:14a “Kalau

manusia mati, dapatkah ia hidup lagi?” Ayub

mengutarakan soalan yang penting ini, dan setiap

agama juga berusaha untuk menyediakan jawapan

untuk soalan tersebut. Orang selalunya takut pada

kematian kerana ianya dilihat sebagai penghujung

kehidupan. Kristus melalui kematianNya dan

kebangkitanNya telah membawakan satu harapan.

Oleh itu Easter adalah hari yang menandakan maut

bagi maut sendiri dan perayaan untuk kehidupan

yang kekal dalam Yesus. 

2.  Diselamatkan Kerana Kasih Kurnia dilindungi dari Kematian Kedua Kali – “Siapa bertelinga, hendaklah ia

mendengarkan apa yang dikatakan oleh Roh kepada jemaat-jemaat. Barangsiapa menang, ia tidak akan

menderita apa-apa oleh kematian yang kedua.” Wahyu 2:11. Prinsipnya adalah mudah: mereka yang lahir sekali

akan mati dua kali, mereka yang telah lahir dua kali (bermaksud lahir secara fizikal dan juga mengalami ‘lahir-

semula’ di dalam kelahiran Rohaniah), akan mati hanya satu kali. Kerana kasih kurnia Allah orang-orang

percaya akan diselamatkan dari kematian di neraka. “Sebab karena kasih karunia kamu diselamatkan oleh

iman; - itu bukan hasil usahamu, tetapi pemberian Allah.” Efesus 2:8

3.  Hidup Sebagai Seorang Kristian yang Menang – “Dialah yang menyelamatkan kita dan memanggil kita

dengan panggilan Kudus—bukan berdasarkan perbuatan kita, melainkan berdasarkan maksud dan kasih

karunia-Nya sendiri,yang telah dikaruniakan kepada kita dalam Kristus Yesus sebelum permulaan zaman…” 2

Timotius 1: 9-10. Kehidupan sebagai seorang Kristian yang menang bermula dengan pemahaman yang jelas

mengenai tujuan Tuhan di dalam kehidupan kita dan kenali kewujudan kuasa kebangkitan Kristus yang boleh

membawa transformasi melalui kehadiran Roh Kudus dan juga Firman Tuhan. Seperti Kata Luther: “Dia yang

telah hilang penglihatan mengenai Firman Tuhan akan berputus asa; suara dari Surga tidak lagi dapat

menolong dia; melainkan dia hanya mengikuti suara dari hatinya yang kalangkabut.” ("Of God's Word", Table

Talk)




Doa: Tuhan Bapa kami di Surga, kami berterima kasih untuk anakMu Yesus Kristus juruselamat kami, yang
telah menebus kami dari dosa dan telah membuka pintu surga supaya kami dapat masuk secara percuma

oleh kerana kasih karunia melalui iman. Amen.

SUSUNAN PROGRAM BAGI 2022

19 Mac 7-8.30PM Cabaran Pasca Pandemik Webinar 

B.Malaysia 

26 Mac 7-8.30PM Cabaran Pasca Pandemik Webinar 

Mandarin 

2 April 7-8.30PM Cabaran Pasca Pandemik Webinar 

Tamil 

23 April  7-8.30PM Cabaran Pasca Pandemik Webinar 

Inggeris 

13-14 Mei  Khotbah Luteran tentang Injil sebagai Berita Baik dan mengajar Alkitab 

sebagai Firman Tuhan 

Fizikal 

B.Malaysia Luther Seminary Kudat

8-10 Julai
Sekolah Pastoral persendirian Luteran (35-40 peserta)

Fizikal

B.Malaysia

Jabez

22-24 Julai 
Remaja Luteran sebagai Generasi Reformasi

Fizikal

English

Jabez BCCM

13 Ogos
Pandangan Luteran mengenai predestinasi dan penghakiman akhir. Webinar

B.Malaysia

20 Ogos
Pandangan Luteran mengenai predestinasi dan penghakiman akhir. Webinar

Mandarin

10September
Pandangan Luteran mengenai predestinasi dan penghakiman akhir. Webinar

English

1 Oktober
Pandangan Luteran mengenai predestinasi dan penghakiman akhir.

Fizikal

Tamil

ELCM-KL

8 Oktober
Khotbah Luteran tentang Injil sebagai Berita Baik dan mengajar Alkitab sebagai Firman

Tuhan

Fizikal

English

15 Oktober
Khotbah Luteran tentang Injil sebagai Berita Baik dan mengajar Alkitab sebagai Firman

Tuhan

Fizikal

Mandarin

22 Oktober
Khotbah Luteran tentang Injil sebagai Berita Baik dan mengajar Alkitab sebagai Firman

Tuhan

Fizikal

Tamil

ELCM-KL

3-4 November
Perayaan Ulangtahun LSC ke-10

Fizikal

English

STS Lecture Hall

SUSUNAN PROGRAM BAGI 2022

TERBITAN BARU

"Tetapi semenjak Kristus telah

mengambil dosa-dosaku, telah mati

untuknya, telah menderita untuk dosa-

dosaku, dosa-dosa saya tidak lagi

dapat menyakiti aku; Kerana Kristus

sungguh kuat untuk mereka (dosa-

dosa ku), mereka tidak dapat

melawanNya, Dia mematahkan semua

kuasa mereka, naik ke Surga dan

memenjarakan dosa dan penderitaan.”

Dr Martin Luther

PEMEROLEHAN BAHARU PERPUSTAKAAN

GALERI GAMBAR

Mesyuarat Pertubuhan Luteran Sedunia serantau Asia

Webinar Bahasa Malaysia mengenai Eklesiologi Lutheran 

Webinar Bahasa Malaysia mengenai 
pandangan teologi terhadap Pemberian Vaksin 

FELCMS –Mesyuarat LCA 

Mesyuarat FELCMS – ELCB/ELCA/LWF 

